
«Көрөбүн, толкуйдуубун, тобулабын, оҥорон көрөбүн”- 

  өҥнөөх фетртан оҥоһуллубут дидактическай, сайыннарар остуол оонньуута 

 

Быһаарыы: Билигин кэмҥэ оҥоһук оҥорорго араас материал барыта баар. 

Онтон биирдэстэрэ фетр буолар. Фетр туттарга судургу, кумаламмат, 

тырыттыбат. Саамай сүрүнэ араас сиэдэрэй дьүһүнэ барыта баар. Тутарга- 

хабарга сымнаҕас, сылаас. Биир итэҕэһэ ыраастааһына. Кэмиттэн кэмигэр 

инчэҕэй ыраас тэрээпкэнэн сотон ыраастыахха сөп.  

Оҕо билэр-көрөр дьоҕурун сайыннарарга анаан араас оонньуурдары 

оҥоруохха сөп. Чаҕылхай, араас өҥнөрү туттан оҕо интэриэһин, баҕатын 

уһугуннаран, оҕону сайыннарар үлэҕэ туттар олус көдьүүстээх. 

Сыала: 4-5 саастаах оҕо билэр-көрөр дьоҕурун сайыннарыы  

Соруктара:   

- Оҕо билэр-көрөр баҕатын уһугуннарыы, дьүһүмэли сайыннарыы;  

- Оҕоҕо интэриэс  үөскэтэн оонньуу нөҥүө өҥнөрү, быһыылары 

араарарын ситиһии; 

- Оонньуу нөҥүө тарбах былчыҥнарын сайыннарыы. 

 

1 оонньуу. “Өҥү  таай”  

Хаамыыта:  Хас баҕарар оҕо кыттыан сөп. Оҕоҕо хоруопка бэриллэр, үөһээ 

өттүгэр ортото хайаҕастаах, 12 араас дьүһүннээх.  Араас дьүһүннээх фишка 

бэриллэр. Оҕо ылбыт фишкатын дьүһүнүн этэр, уонна сөп дьүһүннээх 

хайаҕаска угар. (Дьүһүн оҕо сааһыттан көрөн аҕыйах буолуон сөп). Сөпкө 

эттэҕин аайы биһирэбил сулус ылар. Түмүгэр сулуһу ааҕан кыайыылаах 

быһаарыллар. 
 

 

 

 

 

 

 

 

 

 

 

 

2 оонньуу. “Кустук сэттэ өҥө”  

Хаамыыта: 2-3 оҕону кытта эбэтэр биирдиилээн оонньуу.  Оҕоҕо кустук 

сэттэ өҥүнэн таҥаллыбыт фетртан быһыллыбыт уһун көнө быһыы бэриллэр. 

Быһыы биир баһыгар бытархай тимэх, иккис баһыгар хайаҕас оҥоһуллубут. 

Оҕо дьүһүнү талан, тимэхтэри хайаҕаска кэтэрдэн, бэйэтин оҥорон 

көрүүтүнэн тугу баҕарарын оҥоруон сөп. Ханнык дьүһүннэри туттубутун, 



хас быһыыны холбообутун ыйытан, билэр-көрөр дьоҕурун сайыннарабыт. 

Тарбах былчыҥнарын эрчийэбит. 

 

 

 

 

 

 

 

 

 

 

 

 

3 оонньуу. “ Көрдөөх фигуралар” 

Хаамыыта: 2-3 оҕону кытта эбэтэр биирдиилээн оонньуу. Өҥнөөх фетртан 

араас быһыылаах, кээмэйдээх фигуралары быһабыт. Оҕо фигуралартан 

бэйэтэ толкуйдаан, айан араас маллары, тутуулары оҥорор.  Ханнык 

дьүһүннэри, хас фигуралары ааттыырын, туттубутун,  тугу оҥорбутун 

кэпсиирин ситиһэбит.  

 

 

 

 

 

 

 

 

 

 

 

 

 

4 оонньуу.   “Ахсаанньыт фрукталар” 

Хаамыыта: Биирдиилээн оонньуу. Фетртан кырыллыбыт фрукталар.Оҕо 

корзинкаҕа фрукта хомуйар. Фрукта дьүһүнүн, аатын, амтанын сэһэргэһэбит. 

Ахсаан ааҕабыт. Хас фруктаны хомуйдун, хас баарын аах, төттөрү аах, 

суоттааһыны киллэриэххэ сөп.   

